
Waspnama WASPNAMA

Ata Watan, nazar salsak geçmişiñe, halyña,
Taryh öçmez yz goýupdyr, kötelli ýollar bilen,
Täsin nepis sungatlaryñ miras bolup iliñe,
Ençe nyşan galdyrypdyr ajaýyp hallar bilen.

Oguzhanyñ nesilleri, Gorkut, Gazan zorlaryñ,
Aşyk Aýdyñ, Nyýazguly, Ak işan dek pirleriñ,
Ar-namysly Çopan kiriñ, ýene Keýmir körleriñ,
Mekany Hatap galasy çarwadar iller bilen.

Watana wepaly bolan ençe gerçek merdanlar,
Duşmana garşy duran Täç gök kimin serdarlar,
Ar-namys diýip ata çykan Gowşut, Nurberdi hanlar,
Ýurdy goran söweş eýlän hem sollar bilen.

Ahal ili Gökdepä inende ýowuz bela,
Haýran eden duşmany arly-namysly gala.
Ahal-Teke mert söweşdi duşman düşdi howsala,
Ýaraglary gyrkylyk, gyrkylyk tüpeñ-niller bilen.

Gije-gündiz söweşdiler ençe gerçek ýigitler,
Orazmämmet, Hanmämmet, Dykma serdar bürgütler,
Gönübek dek sazandalar, işan Gurbanmyratlar,
Ahmyr eýläp göz ýumdular, kyn agyr hallar bilen.

Baýram ÇARYÝEW.

